
[I-muzajc¢i tal-Misteri tar-Ruzarju li geghdin ninawguraw illum madwar dan is-Santwarju
Nazzjonali ddedikat lil Madonna Ta’ Pinu jirrakkontaw il-pellegrinagg li ghamel Gesli minn
Nazaret, fejn sar bniedem fil-guf ta’ Marija, sa meta tela’ s-Sema ghand il-Missier; fl-istess
Misteri tar-Ruzarju nikkontemplaw ukoll diversi tappi tal-mixja li terrget Marija minn
Nazaret sa meta hi wkoll giet imtellgha s-Sema bir-ruh u I-gisem u inkurunata mit-Trinita
Qaddisa. Iz-zewg pellegrinaggi fihom episodji ta’ ferh, ta’ dawl, ta’ thatija u ta’ glorja.

Dan kollu jfakkarna fil-pellegrinagg tal-hajja taghna lkoll. Ghax il-bniedem huwa pellegrin li
1-hin kollu ged ifittex 1-Assolut. Il-pellegrinagg taghna I-bnedmin ukoll huwa tahlita ta’ dwal
u dellijiet, ta’ ferh u ta’ niket. Hafna drabi din il-mixja mhux biss hija twila imma hija wkoll
tqila, ghax il-bniedem ikollu jimxi fi¢c-¢par u fid-dlam. Fil-fatt, mhumiex ftit dawk li
minhabba li matul din it-triq ikollhom igorru 1-pizijiet tqal tal-hajja — bhalma huma I-mard, il-
faqar, l-ingustizzji, id-dubji tal-fidi, id-dghufija morali, u ohrajn —, jahbtu jagtghu qalbhom u
jiegfu f'nofs il-pellegrinagg. Hemm ukoll familji li jkollhom jissospendu 1-pellegrinagg tal-
hajja taghhom flimkien minhabba l-inkwiet u n-nuqqas ta’ gbil li jingala’ bejn il-mizzewgin
jew bejn il-genituri u l-ulied.

Irrid naghmel kuragg lil dawn il-pellegrini 1i minhabba t-tahbit u I-gheja huma ttentati li
jieqfu f'nofs ta’ mixja. Inheggigkom tigu f’dan is-Santwarju Ta’ Pinu u tfittxu 1-farag ta’
Gesl u ta’ Ommu Marija. Kemm Gesii u kemm Marija t-tnejn jafu x’inhu t-toqol tal-
pellegrinagg. Ghalhekk, meta nghidu t-talba tar-Ruzarju, barra li nidhlu f’relazzjoni ma’ Gesu
u Marija li jithmuna, jaghdruna u jghinuna, imgawwijin mill-ezempju taghhom ahna naghmlu
1-galb biex nirbhu dak kollu li jista’ jitfaghna lura fil-mixja tal-fidi taghna.

Il-kwadri diversi mill-hajja ta’ Gesl li jirrapprezentaw il-Misteri tar-Ruzarju jqieghdu
quddiem ghajnejna dak kollu 1i 1-Iben ta’ Alla, misjuq mill-imhabba u l-hniena, ghamel
maghna. Marija tidher quddiemna bhala l-ewwel dixxiplu li mhux biss imxiet wara Gesl
imma wkoll li Gesii mexa maghha biex hi setghet ittemm il-pellegrinagg taghha. Bil-kuruna
tar-Ruzarju f’idejna ahna bhal gisna nirmunkaw lilna nfusna u l-progetti tal-familji taghna
ma’ Gesll u Marija li jimxu quddiemna u jweznuna bil-grazzja, biex dak li Alla beda fina
nwassluh sat-tmiem.

Ghalhekk, filwaqt li nappellalkom biex bil-kuruna tar-Ruzarju f’idejkom sikwit tingabru
flimkien kemm bhala familji u kemm bhala komunita Nisranija biex issejhu fugkom I-
ghajnuna ta’ Gesu u ta’ Marija, nawgura li din l-opra artistika tal-muzajci li holoq i¢-Centru
Aletti tkun eku iehor gawwi fil-gzejjer Maltin tal-istedina li fl-1883 il-Madonna Ta’ Pinu
ghamlet lil Carmela Grima meta sejhitilha biex tigi f’dan is-Santwarju. Hekk, meta I-
pellegrini jaslu f’dan is-Santwarju u jieqfu quddiem dawn ix-xbihat tal-Misteri tar-Ruzarju,
imsahhrin mill-imhabba ta’ Gesli u ta’ Marija, jitqanqlu biex jitolbu t-talba tar-Ruzarju.



